
	Պետական վերահսկողական ծառայություն  
	05.03.2021թ.

	
	Ե/226-21

	««Գովազդի մասին» ՀՀ օրենքում փոփոխություն և լրացումներ կատարելու մասին» ՀՀ օրենքի նախագծի վերաբերյալ առաջարկություններ չունենք:
	Ընդունվել է:
	

	Տարածքային կառավարման և ենթակառուցվածքների նախարարություն
	11.03.2021թ.

	
	ՍՊ/21.1/5706-2021

	1.Քանի որ «Գովազդի մասին» օրենքի 15-րդ հոդվածի 10-րդ մասում մի քանի անգամ է օգտագործվում «վիճակախաղի» բառը, անհրաժեշտ է հստակեցնել, թե կոնկրետ որ բառերից հետո է իրականացվում լրացումը:

	Ընդունվել է:
	

	2.Նախագծի առաջին հոդվածի 1-ին, 2-րդ, 4-րդ և 5-րդ մասերում «բառերով» բառը փոխարինել «բառերը» բառով:

	Ընդունվել է:
	

	3.Հիմք ընդունելով ՀՀ  կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 20-րդ կետի պահանջը՝ հանել Նախագծի փաթեթով ներկայացված «նախագծի ընդունման կապակցությամբ այլ իրավական ակտերի ընդունման անհրաժեշտության մասին» տեղեկանքը:

	Ընդունվել է:
	

	ՀՀ պետական եկամուտների կոմիտե

	11.03.2021թ.

	
	01/3-4/13558-2021

	Նախագծով առաջարկվող կարգավորումների վերաբերյալ առարկություններ և առաջարկություններ չկան:

	Ընդունվել է:
	

	ՀՀ հեռուստատեսության և ռադիոյի հանձնաժողով

	09.03.2021թ.

	
	թիվ 01-226

	1. «Գովազդի մասին» ՀՀ օրենքում փոփոխություն և լրացումներ կատարելու մասին» օրենքի նախագծի վերաբերյալ առաջարկություններ չունի:
Միաժամանակ Նախագծի   ընդունման կապակցությամբ ունի դիտարկում այն մասին, որ Նախագծով առաջարկվող փոփոխությունը կարող է բացասաբար ազդել հանրային մուլտիպլեքսում սլոթի օգտագործման լիցենզիա ստացած և գործող տեսալսողական մեդիածառայություն մատուցողների վրա՝նեղացնելով նրանց համար գովազդային շուկայի շրջանակը և մեդիա ոլորտում գործունեություն իրականացնող տնտեսվարողների համար  առաջացնելով ոչ բարենպաստ պայմաններ:
	Ընդունվել է:
	

	Երևանի քաղաքապետարան
	17.03.2021թ.

	
	01/7-26327Հ

	«Գովազդի մասին» ՀՀ օրենքում փոփոխություն և լրացումներ կատարելու մասին» օրենքի նախագծի վերաբերյալ դիտողություններ առաջարկություններ չկան:

	Ընդունվել է:
	

	Էկոնոմիկայի նախարարություն
	24.032021թ.

	
	01/3236-2021

	Նախագծով նախատեսվում է սահմանափակումներ կիրառել տոտալիզատորների գովազդի հեռարձակման և արտաքին գովազդի ցուցադրման նկատմամբ։
Գտնում ենք, որ նախագծի ընդունումը բացասական ազդեցություն կառաջացնի նաև գովազդակիր տնտեսավարողների համար։ 
Միաժամանակ անհրաժեշտ է հստակեցնել նաև, թե վերը նշված սահմանափակումները ինչպիսի ազդեցություն կունենան Հայաստանի Հանրապետության պետական բյուջեի ծախսերի կամ եկամուտների ավելացման կամ նվազեցման վրա։
Հաշվի առնելով նաև Հայաստանի Հանրապետության գործարար միջավայրի բարելավմանն ուղղված ՀՀ կառավարության կողմից իրականացվող բարեփոխումների շարունակականության ապահովմը, ինչպես նաև Նախագծով սահմանվող սահմանափակումները, որոնք կարոն են ֆինանսական մեծ ազդեցություն ունենալ գովազդակիր տնտեսավարողների վրա, գտնում ենք Նախագծի ընդունումը ոչ նպատակահարմար։
	Չի ընդունվել է:
Հաշվի առնելով  Հայաստանի Հանրապետության գործարար միջավայրի բարելավմանն ուղղված ՀՀ կառավարության կողմից իրականացվող բարեփոխումների շարունակականության ապահովումը, Նախագծի ընդունման արդյունքում ակնկալվում է  խաղային բնագավառում ապահովել միասնական քաղաքականություն և հավասար մրցակցային պայմանների, պահանջների սահմանում։  Նախագծի ընդունումը պայմանավորված է ինտերնետ շահումով խաղերի և վիճակախաղերի՝ տոտալիզատորների գովազդների ծավալների աճի արդյունքում մասնակիցների քանակի կտրուկ աճով: Ըստ մշտադիտարկման արդյունքների 2020թ.-ին 2018թ. համեմատությամբ կազմակերպիչների կողմից գեներացված միջոցները առնվազն հնգապատկվել են՝ կազմելով ՀՆԱ-ի շուրջ 32%-ը, իսկ մասնակիցների քանակն առնվազն կրկնապատկվել: Հասարակությաև հանրային վնասի առկայությունը, ինչպես նաև շահումով խաղերի, խաղատների և խաղասրահների նկատմամբ վարվող խտրական պետական քաղաքականության բացառմամբ պայմանավորված, անհրաժեշտություն է առաջացել  համապատասխան փոփոխություն և լրացումներ կատարել «Գովազդի մասին» ՀՀ օրենքում: Նախագծով առաջարկվում է Օրենքի 15-րդ հոդվածում կատարել համապատասխան փոփոխություն և լրացումներ, որի արդունքում  ինտերնետ շահումով խաղերի և տոտալիզատորի գովազդների հանդեպ կկիրառվեն նույն սահմանափակումները, որոնք  կիրառվում են շահումով խաղերի և խաղատների գովազդների նկատմամբ:
Ինտերնետ շահումով խաղերի, ինչպես նաև վիճակախաղերի՝ տոտալիզատորների կազմակերման գործունեության գովազդի կարգավորումները կհապատասխանեցվեն խաղատների և շահումով խաղերի կազմակերպման գովազդներին ներկայացվող սահմանափակուներին՝ ավելի հավասարակշռված և մրցակցային միջավայրի ապահովման, սպառողների իրավունքների և շահերի պաշտպանության, անձանց բարոյական կամ նյութական վնաս պատճառելու սպառնալիքով հղի գործունեության կանխարգելման, հասարակության խոցելի խմբերը մոլեխաղերով հրապուրվելու վտանգից զեռծ պահելու, հաշվի առնելով բնակչության սոցիալական վիճակը և մոլեխաղերով հրապուրված անձանց կողմից իրենց և իրենց ընտանիքներին նյութական ծանր դրության հասցնելու հաճախ հանդիպող իրողությունը, քաղաքացիների՝ մոլեխաղերով տարվելու (հրապուրվելու) անմիջական հնարավորության սահմանափակման նպատակով:
Իսկ ինչ վերաբերում է այն դիտարկմանը, որ  Նախագծով առաջարկվող կարգավորումները ֆինանսական մեծ ազդեցություն կունենան գովազդակիր տնտեսավարողների վրա, գտնում ենք, որ ազդեցությունը կունենա կարճաժամկետ բնույթ և չի կարող համեմադրվել քաղաքացիների՝ ադ թվում խոցելի խմբերի և անչափահասների, մոլեխաղերով տարվելու արդյունքում այդ անձանց կողմից իրենց և իրենց ընտանիքներին նյութական ծանր դրության հասցնելու  հետևանքով պետության վրա բացասական ազդեցության ռիսկերի հետ:
	

	
ՀՀ արդարադատության նախարարություն
	02.04.2021թ.

	
	01/27.2/7903-2021

	1. Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները և նկատի ունենալով այն հանգամանքը, որ Նախագծով առաջարկվում է կատարել մեկից ավելի փոփոխություն՝ Նախագծի վերնագրում նշված «փոփոխություն» բառն անհրաժեշտ է փոխարինել «փոփոխություններ» բառով:

	Ընդունվել է:
	

	2. Նախագծի 1-ին հոդվածի 3-րդ մասում անհրաժեշտ է հստակեցնել՝ թե «Գովազդի մասին» օրենքի 15-րդ հոդվածի 10-րդ մասի 5-րդ պարբերությունում նշված կոնկրետ որ «վիճակախաղի» բառից հետո է անհրաժեշտ լրացնել «(բացառությամբ տոտալիզատորի)» բառերը:

	Ընդունվել է:
	

	3. Նախագծի 1-ին հոդվածի 5-րդ մասում նշված «բառից հետո» բառերն անհրաժեշտ է փոխարինել «բառերից հետո» բառերով:
Միևնույն ժամանակ, Նախագծի 1-ին հոդվածի 5-րդ մասում «կամ ինտերնետ շահումով խաղի» բառերն առաջարկում ենք փոխարինել «,ինտերնետ շահումով խաղի» բառերով:

	Ընդունվել է:
	



